
(…)

Testement de jean chaubard
dict touny /.

Au nom de dieu soict saichent tous presens
et advenir que cejourd huy sixiesme jour du moys
de decembre mil six cens vingt deux appres midy
au mazage des filholz et maizon du testateur baz
nommé contitue personnellement jean chaubard
dict touny laboureur dud(it) masage lequel detenu
malade dans ung lict a la chambre de lad(ite) maison
considerant ny avoir rien de plus certain que
la mort ny de plus incertain que l( )heure a( )voleu
pourvoir au salut de son ame et dispozer du

peu de biens que dieu luy a donnés en ce monde
de son plein gré non induict a ce faire seduict ny
suborné de personne ainsy qu( )a( )dict a faict et
ordonné son testement comme s( )ensuict premierem(en)t
a faict le signe de la croix sur sa personne dizant
au nom du pere du filz et du( )sainct esprict amen
a recomandé son ame a dieu le pere tout puissant
le priant qu( )il luyplaize la vouloir collocquer en
son sainct paradis par le merite de( )la mort et
passion de son filz unicque n(ot)re seigneur et redempteur
jesus christ et( )par l intercession de( )la glorieuse
vierge marie sainctz et saintes de paradis et
a voleu son corps estre chrestienement ensepvely
au cimitiere sainct jean dud(it) villemur et pour
ses honneurs funerailhes s en remect a la discretion
de guine terrancle sa femme laquelle il veut
que soict maitresse et( )seigneuresse tutrice et legitime
administraresse des personnes et biens de ses
enfens avec pouvoir de vendre et aliener en cas
de necessité sans formalitté de justice avec
l assistance de jean chaubard d(it) milhet son co(u)sin
germain le priant de prendre et accepter la charge
donne et legue a ysabeau chaubarde sa fille
legitime et naturelle et de lad(ite) terrancle la
somme de cent livres t(ournoi)z une fois payab(le)

lhors qu( )elle se mariera et jusques a ce veult
qu( )elle soict no(u)rrie et entretenue ax despens de son
bien donne et legue a ch(ac)un de ses parens



quy pourroinct prethendre sur ses biens la( )somme
de cinq solz t(ournoi)z et avec ce veult que ne puissent
rien plus demander sur ses biens et en tous et
ch(ac)uns ses au(tr)es biens meubles immeubles noms
droitz voix et actions generallement quelconques
led(it) testateur a faictz et institués ses h(eriti)ers
universelz et generalz et les a nommés de( )sa
propre bouche sçavoir est jean au(tre) jean andré
pierre et au(tre) jean chaubartz ses filz legitimes
et naturelz a( )partir et divizer esgallement et ch(ac)un de
sa part en f(air)e a( )ses volontés comme ung ch(ac)ung
faict du( )sien ce dessus a( )dict led(it) testateur
vouloir estre son dernier et valable testement cassant
et annullant toutes au(tr)es precedentes disp(ositi)ons le
present demeurant a( )son entier qu( )il veult estre
vallable par la melheure voye que de droict
et mieux pourra valoir sy a priés et requis les
tesmoins baz escriptz par luy recogneus et( )nommés
de( )luy porter tesmoignage de veritte et a moy
not(air)e luy en retenir instrument ce qu( )ay faict es
presences de jean serin hilaire seigne praticiens
dud(it) villemur martin chaubard / pierre chaubard

faure gaspart pendaries dud(it) mazage des
filholz jean pigasse de rabastens jean verniere
vieux de villemur et moy not(aire) /

Serin, p(rese)nt             Benoist, not(aire)


